
				এই পাতাটির মুদ্রণ সংশোধন করা প্রয়োজন। 
অনুবর্তন
স্কুল মাষ্টারের মধ্যে সবাই তাহার খাটিয়া বহন করিয়া নিমতলায় লইয়া গেলো। হেডমাষ্টার নিজের পয়সায় ফুল কিনিয়া দিলেন। অনেক ছাত্রও সঙ্গে গেল। শুধু ক্লার্কওয়েল সাহেবের স্কুল নয়, আশেপাশে দুই তিনটি স্কুলও এই আদর্শ শিক্ষাব্রতীর মৃত্যুতে একদিন করিয়া বন্ধ রহিল।
যদুবাবু বাজার করিয়া বাসায় ফিরিলেন। স্কুলের সময় হইয়া গিয়াছে। স্ত্রীকে বলি লেন-মাছটা ভেজে দাও, ন’টা বেজে গিয়েছে-আজ একজামিন আরম্ভ হবে কি না ? ঠিক টাইমে না গেলে সাহেব বকাবিকি করবে।
শীতকালের বেলা । বাৰ্ষিক পরীক্ষা সুরু হইবে বলিয়া যদুবাবু সকালে উঠিয়া বাসায় অতি ক্ষুদ্র দাওয়াটাতে দাড়ি কামাইতে বসিয়াছিলেন-দাড়ি কামানো শেষ করিয়া বাজারে গিয়াছিলেন । M
দৈর্ঘ্যে সাত ফুট, প্রস্থে সাড়ে তিন ফুট ঘর-দাওয়ার এক পাশে রান্নাঘর । ঘরের জানালা খুলিলে পিছনের বাষ্ঠীর ইট বাহির করা দেওয়াল চোখে পড়ে। ভাগ্যে শীতকাল, তাই রক্ষা-সারা গরমকাল ও বর্ষাকালের ভীষণ গুমন্টে অধিকাংশ দিন রাত্রে ঘুম হইত না । তাই সাড়ে আট টাকা ভাড়া ।
ভাত খাইতে খাইতে যদুবাবু বলিলেন-বাসা বদলাবো, এখানে মানুষ থাকে না।--তার ওপর অবনীটা এ বাসার ঠিকানা জানে। ও যদি আবার এসে জোটে
যদুবাবুর স্ত্রী বলিল-ত অবনী ঠাকুরপো তোমার স্কুলে যাবে-স্কুল তো চেনে। বাসা বদলালে কি হবে।--কি বুদ্ধি !
-ওগো, না না । স্কুলে আমাদের যার তার ঢোকবার যে নেইদারওয়ানকে বলে রেখে দেবো, হাকিয়ে দেবে-এ বাড়ীর ভাড়াটাও বেশি ।
-এর চেয়ে সন্তা আর খুজো না। টিকতে পারবে না। সে বাসায় । এখানে আমি ষে কষ্টে থাকি। তুমি বাইরে কাটিয়ে এসো, তুমি কি জানবে ? -কলকাতার বাইরে ডায়মণ্ডহারবার লাইনে গড়িয়া কি সোনারপুরে বাসা ভাড়া পাওয়া যায়-সস্তা, কিন্তু ট্ৰেণভাড়াতে মেরে দেবে।

